
Ur. 32.

kin freuntt der Menschheit.

A Moh vo bhöiarechta g'scheida,

A Kameroad vom Regiment,

Der is bekannt als wöi ka zweita,

Ih will nit sog'n, wöi er si nennt.

Von Ess'n, Trink'n is er kräftigt,

An gout'n Mog'n haut er zon Glück;

Als erschta Master is beschäftigt

Er in 'ra höisig'n Fabrik. —

Amoal, — er g'nöißt a grauß Vertraua, —

Schickt ihn af Laff sei Prinzipoal

Son Kouft'nkaf'n, er soll schaua,

Woi s' senn — wöi grauß—undahihrZoahl;

Zon Kouft'nkaf'n is er g'schaff'n,

Dau kennt si der am best'n aus,

Doch haut er blaus an tüchtin Aff'n

Spöt Oabends vo Laff mietbracht in's Haus. —

Musik kennt der, mer mouß blaus stauna,

Er spielt a jedes Instrument,

Denn blaus'n haut er die Posauna

In Neuburg scho ban Regiment.

Und mit der Baßgeig'n af'm Buck'l

Haut er höi b'soucht amoal a Haus

Mit zwa Musikern, a poar Suck'l,

Doch lauß ih mih nit weiter aus.

